








| Miranda thaj le efta cine manus

Ande jekh them na dur katar, trajilas jekh nasul amparatitsa. Kasavi nasul sas

ke lake bal parnile ande terne bers thaj kanagodi makelas len te avel i maj sukar

andi ljuma. Lako nasulimos kerda ke lako rom jekh djes mulo thaj asili laki

mastivo Sej i Miranda lasa. I Miranda sas jekh cini thaj pacaki Sejori thaj Ssoha

¢i tolas pe ande peske mastiva dejako drom. La amparititsa sas jekh glinda kaj

penelas sa o cha¢imos andi ljuma. Kanagodi puselas i amparatitsa katar i glinda:
- Glinda, kon si i maj sukar zuvli andi ljuma?

Thaj i glinda kanagodi penelas lake:
— Tu muri rakli, san i maj sukar zuvli andi ljuma.

Numa le bers nacile thaj i amparatitsa sa maj phuri ker-
djolas thaj i Miranda sa maj sukar kerdjolas. Lako muj
sas parno sar o iv, lake bal kale sar o angar thaj lake :
jaka vunate sar o cCeri. Jekh djes pusel i amparatitsa /
katar i glinda: e/

— Pen mange glinda kon si maj sukar zZuvli
andi ljuma.

— Tu san Sukar muri gazda numa i Mi-
randa si i maj Sukar zuvli andi ljuma aka-
na, penel i glinda la amparatitsake.

I amparatitsa muli andi xoli kana asunda
so penda i glinda thaj pale pusel katar i
glinda kon si maj Sukar thaj i glinda pale sa
godo penel:

— [ Miranda si i maj Sukar zuvli andi
ljuma.

Sar te kerav te avav me pale i maj Sukar
zuvli andi ljuma thaj na i Miranda, delpe
gindo i amparatitsa. Djes pala djes i am-
paratitsa sa pe godo delpe gindo ke i Mi-
randa maj Sukar latar thaj sa maj xolariko
thaj nasul kerdjol.

Jekh djes akarel duje kitanen:

~ Len la Miranda thaj ingeren la ando maj baro wes so
maj dur katar tena arakel palpale, penel lenge i ampara-
titsa.

Le duj kitanora line la Miranda thaj ingerdela dur andre i
ando wes thaj kote vi mukle la. I Miranda rovelas thaj
puselpe korkoro sostar laki mastivo dej gado kerdas.

I Miranda la te pirel te rodel o drom palpale numa ¢i
arakel o drom palpale. Sa maj dur thaj maj dur aresel : ==
ando wes. Aresel angla jekh cino kheroro thaj dikhel S
te si varekon khere. Na dosta ke o kher cino numa sa so si

andre ando kher si cino. Jekh cini kuchna cine tiarensa thaj cine kucansa.

Jekh cino boworo cine piransa thaj efta cine patora sa pasa jekh avreste. |
Miranda ¢inili katar o but pirimos thaj ¢i maj da pe gindo pala o kher thaj
paslili opral le efta patora thaj la la jekh bari lindri thaj suti.

,
hh

Kana peli i rjat aven khere le efta cine manus so besenas ando kher. Kana dikhle
ke jekh baro manus paslol ande lenge patora darajle. Gele maj angle te dikhen
thaj atunc¢i ustili i Miranda. Kana i Miranda dikhla le efta cine manusen vi voj
darajli lendar thaj xukli opre anda le patora.

Gade sigo xukli ke bisterdja ke o kher sas cino thaj malada o Sero ando dacho.

— Kon san tu?, pusel o maj phuro anda le cine manus.

— Me busovav Miranda thaj muri mastivo dej Suda man avri ando wes, penel i
Miranda.

— Kon san tume?, pusel i Miranda le cine manusen.

— Ame sam efta phral thaj keras budi pe i bari plajin, rodas pala sumnakaj,
penel o mascaruno anda le cine manus.

— Sar buson?, pusel i Miranda.

— Me busovav Godjaver, penel o angluno.

— Me busovav Lindralo, penel o dujto.

— Me busovav Tulo, penel o trito.

— Me busovav Asamno, penel o Starto.

— Me busovav Lazavno, penel o pansto.

— Me busovav Limalo, penel o sovto.

— Me busovav Dilo, penel o eftato.

— Man naj man kaj te sovav, penel i Miranda.

— Saj soves kate ande amaro kher te azutisa amen te vuzaras ando kher, penel
o Godjaver.

[ Miranda thaj le efta cine manus

By

49



— Me kam te azutiv tumen, djikaj tume Zan ande buci me ¢iravav tumenge
xabe thaj xalavav tumare gada.

Thaj gade vi sas. I Miranda thaj le efta cine manus misto trajinas ande jekh, than
thaj le efta cine manus dikhenas la Miranda sar penge peja thaj i Miranda dik-
helas le efta cine manusen sar peske cine phral. Nacilo jekh bers duj thaj pale i
nasul amparatitsa pusel katar i glinda:
— Glinda, kon si i maj sukar zuvli andi ljuma?

I glinda penda lake:
— Sajek ke sudan la Miranda avri ando wes voj si
i maj Sukar zuvli andi ljuma thaj i maj sukar zuvli
avela djikaj god trajila.

[ nasul amparatitsa inke maj but muli andi xoli:
— Glinda, sikav mange kaj trajil i Miranda
akana!

I glinda sikada la amparatitsake sar trajil
i Miranda le efta cine manusensa thaj si la
paca ande pesko trajo. Ande la amparatit-
sako gindo feri le vorbi: ”djikaj god trajila”.
[ amparatitsa la jekh melali faca pe peste
thaj geli kote kaj sikada i glinda ke trajil i
Miranda. La thaj ¢ida jekh koznitca sa
lole phabajensa thaj perda len mirgosa.
Lako gindo sas te del la Miranda te
xal anda le phabaja thaj te merel i
Miranda katar o mirgo. I nasul
amparatitsa la tele peski smin-
ka thaj mukla tele peske bal
tena prinjarel la i Miranda.

Kana aresli i amparatitsa
angla o cino kher marel lokes pe

o vudar:
— Si varekon khere?, pusel i

amparatitsa lokes.



I Miranda dikhel avri pa i felastra thaj penel:

— Me sim khere, kas rodes?

— Me bicinav gugle lole phabaja, ¢i ¢ines mandar jekh?, pusel i amparatitsa
katar i Miranda.

I Miranda ¢i prinjarda peske mastiva deja thaj penel:
— Bi kamavas te ¢inav, numa naj man love.

— Ci trubul tut love, dav tut jekh ivja te zumaves, penel i amparatitsa.

I amparatitsa anklada jekh loli phabaj anda peski koznitca thaj del i
Miranda. I Miranda la i phabaj thaj dandallda ande late thaj peli tele thaj muli.

I amparatitsa feri dikhla sar i Miranda peli tele thaj muli thaj asal:
— Akana pale me sim
i maj sukar zuvli ande ljuma!!

I amparatitsa so maj sig geli palpale andi peski slota tena dikhel la varekon ando
wes. Kana le efta cine manus avile khere katar pengi buci araken la Miranda
muli pe i phuv:

— Miranda!! , Miranda!! usti! usti!, sipil o Godjaver.

Kana dikhle ke i Miranda ¢i ustel len savore te roven. Intrego djes thaj intrego
rjat rovde pe i Miranda. Dinepe duma mascar pende te keren lake jekh limori
numa anda glasa thaj te ingeren lako limori dji opre pe i maj bari plajin te saj
dikhen la sa le manus. Le efta cine manus kerde gado so pende, thaj kanagodi
sow anda le efta cine manus zanas andi buci, thaj jekh aselas pasa i Miranda pe i
bari plajin. Nacilo jekh lungo wrama kana jekh Sukar prinso avilo pasa i plajin,
thaj dikhel ke jekh cino manus besel pasa jekh limori thaj pusel les:

- So keres tu kote opre?

— Lav sama pe i Miranda djikaj aven mure phral anda i buci, penol o cino manus.

— Savi si gadi Miranda?, pusel o prinso le cine manuses.
— Av thaj dikh, penel o cino manus.

Kana dikhla o prinso la Mirandaki suk dilaljo thaj penel:
— Xav ¢iro ilo, mukh te ingerav la khere ande muro sloto thaj kote kam lav
me sama pe late intrego muro trajo!

O cino manus dape gindo cera thaj mangla le prinsos te azutil les te ingerel la
Mirandako limori palpale ando kher djikaj aven leske phral khere, thaj atunci
dena le prinsos atveto.

— Misto, penel o prinso thaj astarel la Mirandako limori anglal thaj vasdel.

O cino manus vasda o limori palal thaj lokes ingeren la Miranda tele pa i plajin.

Kana aresle pe o dopas drom tele, o cino manus ¢i dikhla ke jekh cini grapa sas

andi plajin thaj toda o pungro andi grapa. Sar toda o pungro tele andi grapa vi

perada la Mirandako limori thaj o prinso nastinda te inkerel o limori korkoro thaj

vi vo perada les anda peske vast. Sar malada o limori andi plajin, vi o cino kotor

phabaj so xala i Miranda xukli avri anda lako muj thaj pale trajinda i Miranda. |
Miranda ustili thaj avili peste thaj vorta atunci avenas le Sow cine manus khere ka-

tar pengi buci. Musaj sas lenge te moren penge jaka kana dikhle ke i Miranda pale~,
ustili. Savore dine la mirtik ande peske vast thaj cumidenas la pe i buki.

Cumiden thaj roven. O prinso thaj i Miranda pala jekh skurto wrama ansuri-
sajle thaj akarde sa le efta cine manusSen pe pengo abjav. Kana asunda i nasul
mastivo dej ke ¢i muli i Miranda thaj inke ansurisajli jekhe Sukare prinsosa,
gadeci xolajli ke la la ando ilo thaj muli. Thaj i Miranda Soha nas lake musaj te
pusel katar jekh glinda dall si voj Sukar vaj na, kana intrego ljuma zanelas ke voj
si i maj Sukar zZuvli ande intrego ljuma. Thaj vi i maj dragostoski.

Erland Kaldaras Nikolizsson

1. Le amparatoske neve gada — Kejsarens nya klader . *

2. Papusa la lole stadjasa — Rodluvan

3. I amparatitsa pe o grasko — Prinsessan pa artan

Kelderash — Ordlistor

57



4. Glazuni papuca — Askungen

5. O Janos thaj o fusuj — Jack och bonstjalken

Sumnakuni harpa guldharpa
Sumnakune angre gulddggen

6. O Hansi thaj i Greta — Hans och Greta

Bonboni karameller
Cokolado choklad

Saro socker
Guglimata godis, sOtsaker
Kolako, torta : kaka, tarta

Guglo sot

Kerko sur och aven besk
Ito stark

Kovlo mild

Londo salt

Darano radd
Bidarano modig
Barvalo rik
Coro fattig
Tristome : ledsen
Vojako glad

8. I Ruza thaj i ¢oxaji —Tornrosa A1
L
Buéa Yrken 1
Pekari bagare Ld
Masari slaktare
Kuvari kock
Kitano soldat
Kikavjara kopparslagare
Cismari skomakare och aven stovlar
Hanomari fortennare
Grastari hasthandlare
Sumnakajari guldsmed
Musikanto, djilabatori musiker
Balajari En som tillverkar baljor,
tvatthoar med mera
Bare djesa Familjehogtider
Tomnala forlovning
Abjav brollop
Bolimos dop
Aver worbi Andra ord
Angelora anglar
Coxaiji héxa
Ruzi rosor

Le fruti

Phabaj
Ambrol
Lubenitca
Banana
Pomeranca
Strugura
Limona

— Snovit och de sju dvargarna

Frukter

apple
péaron
melon
banan
apelsin
vindruvor
citron

Ginen jekh paramica! Ginen la maj jekh data!
Gadi si le romane Savorenge paramicengi kniska. Le paramica
si prinjarda ande intrego ljuma numa andi gadi kniska si
motode pe romanés thaj sikavel vi i romani kultura. Andi gadi
kniska si inja paramiéi thaj maj but sar jekh mija worbi. Kana
tume le dada thaj le deja ginen gadi kniska sigo kam penen sa
gadala worbi. Thaj ande jekh skurto wrama kam te penen inke
duvar gade but worbi. Tumare $avora avena thaj mangena
tumendar te ginen lenge inke jekh paramica,

— Ginen inke jekh paramica! Inke jekh!

Thaj le romane $avore sit¢ona so maj but thaj maj but
romane worbi...

Las en saga! Las den en gang till!
Det hér dr en egen sagobok for de romska barnen. Sagorna
ar klassiska men har beréattas de pa romska och aven bilderna
speglar romsk kultur. Sammanlagt innehaller denna bok nio
sagor och mer an tusen ord. Nar ni fordldrar och andra vuxna
laser de har sagorna och samtalar med barnen, kommer ni
snart att ha anvant alla dessa ord. Mycket snart kommer ni
ocksa ha anvant dubbelt sa manga! Barnen kommer att be er,
— Lés en saga till! Lds den en gang till!
Och barnens ordférrad pa modersmalet vaxer och vaxer...

MYNDIGHETEN FOR
SKOLUTVECKLING



